
   
 

24. september 2018 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisunut apeqqutit:  

 

1.  Naalakkersuisut qanoq isumaqarfigaat,  nakorsanik EU-mi ilinniarsimasunik 

atorfinitsitsisinnaaneq? 

 

2.  Nunani aalajangersimasuni nakorsanngorniartarneq naammattumik pitsaassuseqartutut 

isumaqarfigineqanngippat  taava EU-p iluani nunaqarnerluni 

nakorsanngorniartarfeqartunik Danmarkimi nunanilu avannarlerni pitsaatigisutut 

nalilerneqarsinnaasumik? 

 

3.  Apeqqut 2 naaggaarneqassappat, taava sooq taamatut isumaqartoqarpa? 

 

4.  Naalakkersuisut ilimaginnginnerlugu nunani soorlu Tysklandimi Tuluit Nunaannilu 

immikkut ilisimasallit Danmarkimisut qaffasitsigisumik imaluunniit suli qaffasinnerusumik 

piginnaaneqarsinnaasut?  

 

5. Apeqqut naaggaarneqassappat, taamatut akissuteqarnerminni Naalakkersuisut suna 

tunngavigaat? 

 

6. Naalakkersuisut misissussamaarnerlugu nunani allani soorlu Tysklandimi Tuluit 

Nunaannilu immikkut ilisimasalinnik suleqateqarsinnaanissaq? 

 

7.  Naalakkersuisut misissorsinnaanerlugu Tysklandimeersunik imaluunniit Tuluit 

Nunaanneersunik nakorsanik atorfinitsitsisoqarsinnaanersoq piffissami killilimmi Kalaallit 

Nunaanni sulisinnaasunik? 

 

8. Naalakkersuisut tusagassiutitigut nalunaarutigaat Danmarkimi nakorsanik 

pilerisaarinissaq pillugu Danmarkimi sulisussarsiortarfimmik pilersitsiniarlutik, soormita 

Naalakkersuisut Danmarki nunallu avannarliit kisiisa aalluppaat uffa  nunat  taakku aamma 

nakorsassaaleqereersut? 

 

9.  Naalakkersuisut Danmarkip ungataani suleqatissarsiorsinnaanissaminnut 

isumaqatigiissutinik inatsisinilluunniit aporfissaqarsimanerlutik?  

 

10.  Naalakkersuisut Nunat Avannarliit ungataaneersunik nakorsanik atorfinissaat 

mattunneqarsimanerluni isumaqatigiissutit inatsisilluunniit atuuttut pissutigalugit? 

 

11.  Naalakkersuisut qanoq iliorsinnaappat nunani allaneersunik soorlu Tysklandimeersunik 

imaluunniit Tuluit Nunaanneersunik nakorsanik atorfinitsitsinissamut aporfiusinnaasut 

piiarniarlugit? 

 



   
 

12.  Naalakkersuisut suliamut tunngatillugu allanik soqutiginartunik 

paasissutissiisinnaanerlutik? 

(Inatsisartunut ilaasortaq Steen Lynge, Demokraatit) 

 

Tunngavilersuut 

Ullumikkut  (24. septembari 2018) Peqqissutsimut Naalakkersuisoq qineqqusaarnerup nalaani 

aamma Inatsisartutut sulinermini arlaleriarluni oqaatigisarpaa nakorsat nunat allaneersut 

atorfinitsinneqarsinnaasariaqartut.  

 

Taamatut oqarneraniit nakorsassaqarniarneq pitsanngoriarnikuunngilaq, ajornerulernikuullunili. 

Ullumikkut Kalaallit Nunaanni nakorsanik amingaateqarpugut aamma Naalakkersuisut 

tusagassiutitigut oqaatiginikuuaat imaaliallaannaq iluarsiisoqarsinnaanngitsoq.  

 

Taamaattumik soqutiginarpoq tusassallugu isummamut Naalakkersuisut isumaqataanersut aamma 

Naalakkersuisut sulersaarnersut Kalaallit Nunaanni peqqinnissaqarfik ilungersunartorsiortoq 

oqilisaanniarlugu.  

 

Tamanna tunngavigalugu qilanaarpunga apeqqutinnut akissutit tigunissaannut ullut sulliviit qulit 

ingerlaneranni. 

 


